
sendiri, jang ia poenja omongan ada terlaloe gila.

Kamoedian doewa anak moeda itoe tinggal berdiam sampe sakean 'lama. Samantara itoe Koei-tjoan soeda sangkoelin ia poenja tangan kiri di lehernja Bok-hiang, sedeng gadis itoe poenja kaki jang kanan ia toempangken di pahanja.

Koetika itoe ampat pendjoeroe ada gelap-goelita. Langit kaliatannja seperti beloedroe biroe jang tertaboer dengen permata moeliah.
Malem ada mengoetaraken betoel-betoel kasoenjiannja. Dengen sawat-sawat malaenkan bisa terdenger soera menjeringsing dari binatang-binatang ketjil.

Hawa oedara ada amat dingin, tapi itoe sama-sekali soeda tida dirasaken oleh itoe doewa kekasih, kerna di itoe waktoe, tida ada laen perkara jang di-iboekin oleh marika dari masing-masing poenja katjintahan satoe pada laen.

Soaetoe boewah pikiran ada berkata: dalem penghidoepan manoesia adalah jang paling broentoeng di waktoe orang saling menjinta.

Sekali poen oedjar itoe ada menggenggam arti jang amat dalem, tra oeroeng sigra orang nanti bisa dapetken betoel-betoel sari kabenaranja, apabilah orang maoe perhatiken, mengapa doewa kekasih itoe ada begitoe betah boeat tinggal dalem gelap-gelapan.

Tjoema sajang sariboe sajang jang anak-anak

